ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆ​ՐԱ​ՊԵ​ՏՈՒԹՅԱՆ ԿԱՌԱՎԱ​ՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԸ ԵՎ ԱՌԱՋԱՐԿՈՒԹՅՈՒՆՆՆԵՐԸ
	1. ՀՀ ֆինանսների նախարարություն
	31.07.2024թ. 

	
	01/34-2/15690-2024

	1206 «Սոցիալական պաշտպանության համակարգի բարեփոխումներ» ծրագրի 32002 «Համաշխարհային բանկի աջակցությամբ իրականացվող Սոցիալական պաշտպանության վարչարարության երկրորդ ծրագրի շրջանակներում սարքավորումների, ծրագրային ապահովման և աշխատանքային միջավայրի արդիականացում» միջոցառման 5121 «Տրանսպորտային սարքավորումներ» հոդվածով նախատեսված վարկային միջոցներից վերաբաշխել 70,000․0 հազար դրամ՝ նույն ծրագրի 32001 «Համաշխարհային բանկի աջակցությամբ իրականացվող  Սոցիալական պաշտպանության ոլորտի վարչարարության երկրորդ  ծրագրի շրջանակներում շենքերի և շինությունների հիմնանորոգում» միջոցառման 5113 «Շենքերի և շինությունների կապիտալ վերանորոգում» հոդված, իսկ համաֆինանսավորման միջոցներից՝ 12,000․0 հազար դրամ:
ՀՀ 2024թ. պետական բյուջեով հաստատված 1206 «Սոցիալական պաշտպանության համակարգի բարեփոխումներ» ծրագրի (այսուհետև՝ Ծրագիր) ավարտը նախատեսված է 30.06.2024թ.-ը և արտոնյալ ժամանակահատված՝ 31.10.2024թ.-ը, մինչև հունիսի 30-ը ստանձնած պարտավորությունների վճարման համար:

Ըստ Նախագծի հիմնավորման՝ նշված գումարն անհրաժեշտ է արդեն իսկ ավարտված ՄՍԾ-ի տարածքային թվով 8 կենտրոնների շինարարության 10% կատարման երաշխիքի դիմաց պահված գումարների չբավարարող մասը ֆինանսավորելու համար, ինչպես նաև վերոնշյալ կենտրոնների հեղինակային և տեխնիկական հսկողության խորհրդատուներին վճարելու համար:

Ընդ որում, հիմնավորմամբ նշվում է նաև, որ վերաբաշխման հիմնական պատճառը պայմանավորված է էլեկտրոցանցին միացման հետ կապված միանվագ վճարի զգալի աճով, ինչպես նաև շինարարության հետ կապված ծախսերի (համադրման արդյունքում) աճով:
Այս կապակցությամբ հայտնում ենք, որ վերը նշված Ծրագրի շրջանակներում ՀՀ աշխատանքի և սոցիալական հարցերի նախարարության կողմից ներկայացված բյուջետային հայտն ամբողջությամբ բավարարվել է և 5113 «Շենքերի և շինությունների կապիտալ վերանորոգում» հոդվածով 2024թ. ՀՀ պետական բյուջեով ամբողջ տարվա համար վարկային միջոցներից նախատեսվել է 208,333.0 հազար ՀՀ դրամ:
Հաշվի առնելով վերոգրյալը՝ հայտնում ենք, որ Նախագծի հիմնավորմամբ պարզաբանված չի, շինարարության 10% կատարման երաշխիքի դիմաց պահված գումարներն ու կենտրոնների հեղինակային և տեխնիկական հսկողության խորհրդատուներին վճարվելիք գումարներն ինչու չեն բյուջետավորվել ՀՀ 2024թ. պետական բյուջեի պլանավորման ընթացքում: 

Միաժամանակ խնդրում ենք ներկայացնել լրացուցիչ 82,000.0 հազ. դրամի ծախսերի բացվածքը՝ ըստ համապատասխան ուղղությունների և հիմնավորումների, այդ թվում նաև՝ էլեկտրոցանցին միացման հետ կապված միանվագ վճարների ավելացված մասով, նշելով տվյալ ծախսերի առաջացման ժամանակահատվածները և վերջիններս չբյուջետավորելու պատճառները:


	Աշխատանքի և սոցիալական հարցերի նախարարությունը ի պատասխան 2024 թվականի հուլիսի 31-ի թիվ 01/34-2/15690-2024 գրությանը՝ ֆինանսների նախարարության դիտարկումներին, 08.08.2024թ-ին ՆՄ/ՍՊՎ/25132-2024 գրությամբ ներկայացրել է նախագծի վերաբերյալ լրացուցիչ հիմնավորումներ և պարզաբանումներ, մասնավորապես՝ 2024 թվականի բյուջետային հայտի ներկայացման ժամանակ դեռևս մի քանի ամիս կար մինչև տարեվերջ, որը ենթադրում էր, որ ըստ էության բոլոր կապալառուները կներկայացնեին իրենց կատարողականները մինչև 2023 թվականի ավարտը և 2024 թվականի համար պլանավորված ՀՀ պետական բյուջեի 1206 «Սոցիալական պաշտպանության համակարգի բարեփոխումներ» ծրագրի 32001 «Համաշխարհային բանկի աջակցությամբ իրականացվող  Սոցիալական պաշտպանության ոլորտի վարչարարության երկրորդ  ծրագրի շրջանակներում շենքերի և շինությունների հիմնանորոգում» միջոցառման 5113 «Շենքերի և շինությունների կապիտալ վերանորոգում» հոդվածով միայն վճարման ենթակա կլինեին կատարողականների հիման վրա պահված 10 տոկոս երաշխիքի գումարները և հեղինակային հսկիչների նկատմամբ ստանձնված պարտավորությունները, այնինչ միասնական սոցիալական ծառայության Սպիտակի տարածքային կենտրոնի շինարարը կատարողականները ներկայացրեց 2024 թվականի մարտ և հունիս ամիսներին, որի արդյունքում վերջինիս նկատմամբ տույժ կիրառվեց պայմանագրով սահմանված չափով, սակայն 2024 թվականի բյուջեի ծախսերը միայն տվյալ դրվագով ավելացավ 41,002 հազ. դրամով: Հեղինակային հսկողության շրջանակներում, օրենսդրական փոփոխությունների հետևանքով, մի շարք ՄՍԾ տարածքային կենտրոնների Էլեկտրոցանցին միացման միանվագ վճարը ավելացել է համապատասխանաբար՝ Եղեգնաձորի, Ջերմուկի և Վայքի հեղինակային հսկողության պայմանագրի շրջանակներում՝ 2,022 հազ. դրամ, Ալավերդու ՏԿ-ի մասով՝ 3,582 հազ. դրամ, Սպիտակի, Գյումրու մասով՝ 3,849 հազ. դրամ, Սիսիանի մասով՝ 1,566 հազ. դրամ, Նոր Նորքի ծախսը՝ 728 հազ. դրամ: ՄՍԾ Արաբկիրի ՏԿ-ի շահագործման թույլտվության և ավարտական ակտի տեղական վճարը սահմանվել է 480 հազ. դրամ, Արաբկիր ՏԿ-ի հեղինակային հսկիչը հայտնել է, որ կազմակերպությունը շրջանառության հարկով հարկման դաշտից 2024 թվականին անցել է ընդհանուր հարկման դաշտ(ԱԱՀ, շահութահարկ), որը հանգեցրել է 798 հազ. դրամի ծախսի մեծացման, որը հնարավոր չէր հստակ բյուջետավորել 2024 թվականի բյուջետային հայտի ներկայացման ժամանակ և այլն: 

Վերը թվարկված նմանատիպ իրավիճակներից հետագայում խուսափելու նպատակով, ինչպես նաև ծրագրի ավարտով (ծրագիրը ավարտվում է 2024 թվականի հոկտեմբերի 31-ին և մինչ այդ պետք է կատարված լինեն բոլոր վճարումները, ծրագիրը աուդիտի պետք է ենթարկված լինի և հետագայում կառավարության նոր որոշում շրջանառելու ժամանակատարությամբ պայմանավորված նոր հնարավորություն չի լինելու) պայմանավորված առաջարկվում է դրական դիրքորոշում տալ կառավարության այս որոշման նախագծի վերաբերյալ: 

Միաժամանակ, հայտնում ենք, որ տվյալ ֆինանսական միջոցները «Սոցիալական պաշտպանության վարչարարության II ծրագրի» թիվ 5398-AM  վարկային համաձայնագրի շրջանակներում են և նախագծի ընդունումը լրացուցիչ ֆինանսական միջոցների ներգրավման անհրաժեշտություն չի առաջացնի: 




